
ΚΥΡΟΥ ΠΑΙΔΕΙΑΣ Γ



I  Ὁ μὲν δὴ Κῦρος ἐν τούτοις ἦν· ὁ δὲ Ἀρμένιος ὡς ἤκουσε τοῦ ἀγγέλου τὰ παρὰ Κύρου, ἐξεπλάγη, ἐννοήσας ὅτι ἀδικοίη καὶ τὸν δασμὸν λείπων καὶ τὸ στράτευμα οὐ πέμπων, καὶ τὸ μέγιστον, ἐφοβεῖτο, ὅτι ὀφθήσεσθαι ἔμελλε τὰ βασίλεια οἰκοδομεῖν ἀρχόμενος ὡς ἂν ἱκανὰ ἀπομάχεσθαι εἴη. 2 διὰ ταῦτα δὴ πάντα ὀκνῶν ἅμα μὲν διέπεμπεν ἁθροίζων τὴν ἑαυτοῦ δύναμιν, ἅμα δ’ ἔπεμπεν εἰς τὰ ὄρη τὸν νεώτερον υἱὸν Σάβαριν καὶ τὰς γυναῖκας, τήν τε ἑαυτοῦ καὶ τὴν τοῦ υἱοῦ, καὶ τὰς θυγατέρας· καὶ κόσμον δὲ καὶ κατασκευὴν τὴν πλείστου ἀξίαν συναπέπεμπε προπομποὺς δοὺς αὐτοῖς. αὐτὸς δὲ ἅμα μὲν κατασκεψομένους ἔπεμπε τί πράττοι Κῦρος, ἅμα δὲ συνέταττε τοὺς παραγιγνομένους τῶν Ἀρμενίων· καὶ ταχὺ παρῆσαν ἄλλοι λέγοντες ὅτι καὶ δὴ αὐτὸς ὁμοῦ. 3 ἐνταῦθα δὴ οὐκέτι ἔτλη εἰς χεῖρας ἐλθεῖν, ἀλλ’ ὑπεχώρει. ὡς δὲ τοῦτ’ εἶδον ποιήσαντα αὐτὸν οἱ Ἀρμένιοι, διεδίδρασκον ἤδη ἕκαστος ἐπὶ τὰ ἑαυτοῦ, βουλόμενοι τὰ ὄντα ἐκποδὼν ποιεῖσθαι. ὁ δὲ Κῦρος ὡς ἑώρα διαθεόντων καὶ ἐλαυνόντων τὸ πεδίον μεστόν, ὑποπέμπων ἔλεγεν ὅτι οὐδενὶ πολέμιος εἴη τῶν μενόντων. εἰ δέ τινα φεύγοντα λήψοιτο, προηγόρευεν ὅτι ὡς πολεμίῳ χρήσοιτο. οὕτω δὴ οἱ μὲν πολλοὶ κατέμενον, ἦσαν δ’ οἳ ὑπεχώρουν σὺν τῷ βασιλεῖ. 4 ἐπεὶ δ’ οἱ σὺν ταῖς γυναιξὶ προϊόντες ἐνέπεσον εἰς τοὺς ἐν τῷ ὄρει, κραυγήν τε εὐθὺς ἐποίουν











[image: ]

[image: ]

Ανακτήθηκε από «https://el.wikisource.org/w/index.php?title=Σελίδα:Xenophon_IV._Institutio_Cyri_(1910).pdf/113&oldid=140274»


				
			

			
			

		
		
		  
  	
  		 
 
  		
  				Τελευταία επεξεργασία στις 12 Μαΐου 2021, στις 19:57
  		
  		 
 
  	

  
	
			
			
	    Γλώσσες

	    
	        

	        

	        Αυτή η σελίδα δεν είναι διαθέσιμη σε άλλες γλώσσες.

	    
	
	[image: Βικιθήκη]



				 Η σελίδα αυτή τροποποιήθηκε τελευταία φορά στις 12 Μαΐου 2021, στις 19:57.
	Το περιεχόμενο είναι διαθέσιμο υπό  CC BY-SA 4.0  εκτός αν αναφέρεται διαφορετικά.



				Πολιτική ιδιωτικότητας
	Για την Βικιθήκη
	Αποποίηση ευθυνών
	Κώδικας συμπεριφοράς
	Προγραμματιστές
	Στατιστικά
	Δήλωση cookie
	Όροι χρήσης
	Επιφάνεια εργασίας



			

		
			








